	ՀԻՄՆԱՎՈՐՈՒՄ

«Հայաստանի Հանրապետության տարածքային կառավարման և արտակարգ իրավիճակների նախարարության աշխատակազմի փրկարար ծառայությունում կառուցվածքային փոփոխությունների ու  Հայաստանի Հանրապետության  կառավարության մի շարք որոշումներում փոփոխություններ կատարելու մասին>>  Հայաստանի Հանրապետության կառավարության որոշման նախագծի

	1.
	Անհրաժեշտությունը և կարգավորման ենթակա հարաբերությունների ներկա վիճակն ու առկա խնդիրները.

	
	ՀՀ կառավարության 2013 թվականի փետրվարի 7-ի N115-Ն, N116-Ն, N117-Ն որոշում-ներով կանոնակարգվեցին և ապահովվեցին ՀՀ տարածքային կառավարման և արտա-կարգ իրավիճակների նախարարության փրկարար ծառայության բուժհաստատության կազմավորումը և գործունեությունը: Այլ հանրապետական գործադիր մարմինների օրինակով ստեղծվեց ՀՀ ՏԿԱԻՆ աշխատակազմի Փրկարար ծառայության բժշկական ապահովման վարչություն կառուցվածքային ստորաբաժանումը և բուժսպասարկման խնդիրները դրվեցին «Աղետների բժշկության տարածաշրջանային կենտրոն» պետական ոչ առևտրային կազմակերպության վրա: Երկամյա գործունեության փորձի և կատարված ուսումնասիրությունների հիման վրա անհրաժեշտություն է առաջացել հստակեցնել գործառույթներն ու խնդիրները, միմյանց կրկնող ստորաբաժանումները միավորել, առավել արդյունավետ օգտագործել Նախարարության համակարգի ռեսուրսները, հնարավորինս կենտրոնացնել, պարզեցնել եւ հստակեցնել ֆինանսական ու նյութատեխնիկական միջոցների ստացումը, բաշխումը, նվազեցնել ծախսը, տնտեսված գումարներն ուղղելով Նախարարության խնդիրների իրականացմանը: 

	2.
	Առկա խնդիրների առաջարկվող լուծումները

	
	Առաջարկվում է`

-  Լուծարել Հայաստանի Հանրապետության տարածքային կառավարման և արտակարգ իրավիճակների նախարարության աշխատակազմի Փրկարար ծառայության բժշկական ապահովման վարչությունը.

- «Աղետների բժշկության տարածաշրջանային կենտրոն» պետական ոչ առևտրային կազմակերպությունը վերանվանել «Աղետների բժշկության կենտրոն» պետական ոչ առևտրային կազմակերպության.

-  փոփոխել «Աղետների բժշկության կենտրոն» պետական ոչ առևտրային կազմակերպության խնդիրները.

-  խնդիրների արդյունավետ կատարումն ապահովելու նպատակով ՀՀ ՏԿԱԻՆ Փրկարար ծառայության լուծարված բժշկական ապահովման վարչության 4 փրկարարական ծառայության հաստիքները և 4 քաղծառայության հաստիքների (քաղաքացիական բժիշկներ ընդունելու նպատակով) պահպանման համար նախատեսված միջոցները «Աղետների բժշկության կենտրոն» պետական ոչ առևտրային կազմակերպությանը.

- ՀՀ ՏԿԱԻՆ Փրկարար ծառայության ճգնաժամային կառավարման ազգային կենտրոնի բժիշկների և հոգեբանների թվով 8 հաստիքները հատկացնել «Աղետների բժշկության կենտրոն» պետական ոչ առևտրային կազմակերպությանը.

- ելնելով վերոգրյալից` համապատասխան փոփոխություններ կատարել ՀՀ կառավարության 2009 թվականի ապրիլի 23-ի N584-Ն, 2012 թվականի մարտի 1-ի N277-Ն և 2012 թվականի մարտի 1-ի N279-Ն որոշումներում: 

	3.
	Բնագավառում իրականացվող քաղաքականությունը

	
	Իրականացվում է աշխատանքի օպերատրվության ու արդյունավետության բարձրացման, խնդիրների բաշխման, աշխատակիցների և ստորաբաժանումների առավել արդյունավետ դերաբաշխման, կառավարելիության բարձրացման քաղաքականություն:

	4.
	Կարգավորման նպատակը  և բնույթը

	
	Ներկայացվող նախագծով տրվող կարգավորվումների նպատակն է ստորաբաժանումների և կազմակերպության վերակազմակերպման, կառուցվածքային և հաստիքային փոփոխությունների, խնդիրների վերաբաշխման միջոցով ապահովել առաջադրված նպատակների արդյունավետ իրականացումը:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ տարածքային կառավարման և արտակարգ իրավիճակների նախարարության կողմից:

	6.
	Ակնկալվող արդյունքը

	
	Նախագծի ընդունման արդյունքում կապահովվի փրկարարական ծառայողների և նրանց հավասարեցված անձանց բուժսպասարկման, արտակարգ իրավիճակների և քաղաքացիական պաշտպանության միջոցառումների կատարման ժամանակ բնակչության բուժապահովման արդյունավետության բարձրացումը, աղետների բժշկության համակարգի կատարելագործումը:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

	
	Սույն նախագծի ընդունումից հետո անհրաժեշտություն է առաջանալու`

1) նախագծի 7-րդ կետի համաձայն`

-մեկամսյա ժամկետում ՀՀ ՏԿԱԻ նախարարի հրամանով հաստատել և պետական գրանցման ներկայացնել «Աղետների բժշկության կենտրոն» պետական ոչ առևտրային կազմակերպության կանոնադրությունը(նոր խմբագրությամբ).
-երկամսյա ժամկետում ՀՀ կառավարության քննարկմանը ներկայացնել համապատասխան որոշման նախագիծ` ՀՀ 2015 թվականի պետական բյուջեում փոփոխություններ կատարելու` (Բժշկական ապահովման վարչության լուծարման արդյունքում կրճատված քաղաքացիական ծառայության 4 հաստիքների պահպանման ծախսեր) նախագիծ.
2) <<Հայաստանի Հանրապետության վարչապետի 1998 թվականի նոյեմբերի 6-ի N620 որոշման մեջ փոփոխություններ և լրացումներ կատարելու մասին>> Հայաստանի Հանրապետության վարչապետի որոշման նախագիծը:

	
	Միջազգային պայմանագրերով ստանձնած պարտավորությունների հետ համապա-տասխանությունը – համապատասխանում է ստանձնած պարտավորություններին

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության 2015թ. պետական բյուջեներում լրացուցիչ ծախսեր չի առաջացնում:

